
                                                                        XÜLASƏ 

Azərbaycan Respublikası müstəqillik əldə etdikdən sonra xarici iqtisadi əlaqələrin 

yeni inkişaf mərhələsinə qədəm qoymuşdur. Ölkədə azad ticarətə dəstək, əhəmiyyətli 

geostrateji mövqe və gömrük siyasətində bir sıra əngəllərin aradan qaldırılması xarici 

ticarət dövriyyəsinin artmasına imkan yaratmışdır. Araşdırmada ixrac, idxal və eləcə də 

xarici ticarət saldosu və ÜDM arasında qarşılıqlı əlaqələr sadə reqressiya analizi tətbiq 

olunmaqla ayrılıqda tədqiq edilmişdir. Məqalədə istifadə olunan verilənlər 2005-2015-ci 

illəri əhatə edir. Tədqiqatın nəticələrinə əsasən verilənlər arasında güclü pozitiv 

korrelyasiya mövcud olduğu ortaya çıxmışdır.  
 

Açar sözlər: ixrac, idxal, saldo, ümumi daxili məhsul, sadə reqressiya analizi. 

 

GİRİŞ 

Azərbaycanın müstəqillik qazanması onun dünya ölkələri ilə iqtisadi əlaqələrinin 

artmasına təkan vermişdir. Müstəqilliyin ilk illərində bu ölkələrin sayı 84 olsa da, hazırda 

onların sayı 150-dən çoxdur. Azərbaycanın Asiya və Avropa qitələri arasında çox 

əlverişli coğrafi mövqedə yerləşməsi də xarici ticarətə stimul verın əsas amillərdəndir. 

Xarici ticarət dövriyyəsində Rusiya, İtaliya, ABŞ, Türkiyə və Almaniyanın payının böyük 

olduğu müşahidə olunur. İxracatda təxminən 32%-lə İtaliya, idxalatda isə təxminən 18%-

lə Rusiya Federasiyası ilk yerdə qərarlaşır. İxrac olunan məhsullar arasında ilk yeri neft 

və neft məhsulları tutur. Bununla yanaşı,  ərzaq məhsulları, bitki yağı, un məmulatları, 

şəkər, meyvə və tərəvəz konservləri də ixrac olunan mallar arasında xüsusi çəkiyə 

malikdir. İdxal olunan mallarda isə nəqliyyat vasitələri və onların hissələri, əczaçılıq 

məhsulları, mebel və onun hissələri, və kimya sənayesi məhsulları böyük üstünlük təşkil 

etmişdir [9].  

Araşdırmada Azərbaycanda xarici ticarətin ÜDM-lə əlaqəsi tədqiq olunmuşdur. 

Məqalənin ilk hissəsində sözügedən mövzuda aparılan son araşdırmalara toxunulmuşdur. 

Məqalədə istifadə olunan verilənlər Azərbaycan Respublikası Dövlət Statistika 

Komitəsinin uyğun hesabatlarından götürülmüşdür. Müəlliflər tərəfindən verilənlərin 

milli valyuta ilə deyil, ABŞ dolları ilə göstərilməsi  məqbul sayılmışdır. Analizdə 

korrelyasiya analizi, sadə reqressiya modelləri və statistik qrafiklərdən  geniş istifadə 

olunmuşdur. Bununla yanaşı xarici iqtisadiyyatın stimullaşdırılması ilə bağlı bir sıra 

təkliflər də sonuncu hissədə öz əksini tapmışdır. 

 

Xarici ticarət dövriyyəsi və ÜDM arasında əlaqənin analizi 

Bu hissədə xarici ticarət dövriyyəsi və ÜDM arasında əlaqə analiz olunmuşdur. 

Korrelyasiya əmsalını aşağıdakı düsturla hesablamaq mümkündür [7, s.85].  

𝑟 =
𝑐𝑜𝑣(𝑥, 𝑦)

𝜎𝑥𝜎𝑦

 

 

Burada x- müstəqil dəyişəni (Xarici ticarət dövriyyəsi), y-asılı dəyişəni (Ümumi Daxili 

məhsul), σ- standart yayınma kəmiyyətini, cov-isə kovaryans əmsalını ifadə edir. 

Hesablamalara əsasən xarici ticarət dövriyyəsi və ÜDM arasında korrelyasiya əmsalı 

0.81-ə bərabər olmuşdur. Bu qiymət dəyişənlər arasında güclü pozitiv korrelyasiyanın 

mövcud olduğunu deməyə əsas verir. Müəyyənlik əmsalı isə korrelyasiya əmsalının 

kvadrata yüksəldilməsi yolu ilə hesablanmış və 0.66-a bərabər olmuşdur. ÜDM-də baş 

verən dəyişikliklərin 66 faizinin xarici ticarət dövriyyəsindəki dəyişikliklərlə izah oluna 

bilər [7, s.84-86]. Aşağıdakı paylanma diaqramında bu əlaqəni vizual olaraq müşahidə 

etmək mümkündür. 

Qrafik 1: Paylanma diaqramı (ÜDM & Xarici Ticarət Dövriyyəsi) 

Mənbə: www.stat.gov.az saytından götürülmüş məlumatlar əsasında müəlliflər tərəfindən hazırlanmışdır 

[1] [2].  

Sadə reqressiya tənliyi Microsoft Excel proqramı vasitəsilə formalaşdırılmış və aşağıdakı 

şəkildədir. 

𝑦 = 17100.24 + 1.076𝑥 
Tənlikdə x-ümumi ticarət dövriyyəsini, y-isə ümumi daxili məhsulu göstərir. Reqressiya 

kəmiyyəti 1.076-a bərabər olmuşdur. Yəni xarici ticarət dövriyyəsində 1 dollarlıq artım 

ÜDM-in 0.076 dollar artmasına imkan yaradır.  

Bu hissədə ÜDM-nin xarici ticarətdən asılılığı tədqiq edilmişdir. Xarici ticarətdən 

asılılıq müəyyən il üçün xarici ticarətin uyğun göstəricisinin ÜDM-ə bölünməsi yolu ilə 

hesablanır və faizlə ifadə olunur[3] [8, s.1-4]. 

Xarici ticarətdən asılılıq =
Xarici ticarət dövriyyəsi

Ümumi daxili məhsul
 

Bu dövr ərzində xarici ticarətdən asılılıq maksimum qiymətini 2008-ci ildə 112.43% 

olaraq almışdır. Aşağıdakı qrafikdə ÜDM-nin xarici ticarətdən asılılığının illər üzrə necə 

dəyişməsi təsvir olunmuşdur. 

Qrafik 2: Xarici ticarətdən asılılığın illər üzrə dəyişməsi. 

Mənbə: www.stat.gov.az saytından götürülmüş məlumatlar əsasında müəlliflər tərəfindən hazırlanmışdır 

[1] [2]. 

 

İdxalat və ÜDM arasında əlaqənin analizi 

Bu hissədə idxalat və ÜDM arasında əlaqə analiz edilmişdir. Oxşar hesablamalara 

əsasən korrelyasiya əmsalının 0.93 olduğu müəyyən edilmişdir. Yəni idxalat və ÜDM 

arasında güclü və pozitiv korrelyasiya əlaqəsi vardır. Müəyyənlik əmsalı isə 0.865-a 

bərabər olmuşdur. ÜDM-də baş verən dəyişikliklərin təxminən 86 faizi idxalatda baş 

verən kəmiyyət dəyişiklikləri ilə izah oluna bilər. Aşağıdakı paylanma diaqramında 

pozitiv əlaqəni müşahidə etmək mümkündür. 

Qrafik 3: Paylanma diaqramı ( ÜDM & İdxalat) 

 
Mənbə: www.stat.gov.az saytından götürülmüş məlumatlar əsasında müəlliflər tərəfindən hazırlanmışdır 

[1] [2]. 

Sadə reqressiya tənliyi isə aşağıdakı formada verilmişdir. 

𝑦 = −17841.786 + 8.94𝑥 
Tənlikdə y-ümumi daxili məhsulu, x-isə idxalatı ifadə edir. Reqressiya kəmiyyəti 8.94 

olmuşdur. Yəni idxalatda 1 dollarlıq artımın ÜDM--ə təsiri 8.94 dollar olmuşdur. 

Marjinal produktivliyin kifayət qədər yüksək olması  idxalatın artırılmasına stimul verə 

bilər [4, s.3]. Texnoloji avadanlıqların ölkəyə gətirilməsi iqtisadiyyata birbaşa olaraq 

müsbət təsir edən aminlərdəndir. Bununla yanaşı ucuz məhsulların idxal olunması 

istehsalat xərclərini aşağı sala bilər ki, bunun da  istehlakçının rifah halına müsbət təsiri 

də qaçılmazdır [6, s.5-7]. 

Bu hissədə ÜDM-nin idxalatdan asılılığı tədqiq edilmişdir. İdxalatdan asılılıq 

müəyyən il üçün idxalatın uyğun göstəricisinin ÜDM-ə bölünməsi yolu ilə hesablanır və 

faizlə ifadə olunur [8, s.1-4]. 

İdxalatdan asılılıq =
İdxalat

Ümumi daxili məhsul
 

4-cü qrafikdə idxalatdan asılılığın bu dövr ərzində necə dəyişməsi əks olunmuşdur.  

Qrafik 4: İdxalatdan asılılığın illər üzrə dəyişməsi 

Mənbə: www.stat.gov.az saytından götürülmüş məlumatlar əsasında müəlliflər tərəfindən hazırlanmışdır 

[1] [2]. 

Qrafikdən göründüyü kimi idxaldan asılılıq azalmaqda davam edir. Bu tendensiya 

yalnız 2015-ci ildə pozulmuşdur. Bu dövr ərzində ən yüksək idxaldan asılılıq 2005-ci ildə 

(31.81%), ən aşağı asılılıq isə 2014-cü ildə (12.21%) müşahidə olunmuşdur. 

İxracat və ÜDM arasında əlaqənin analizi 

Bu hissədə ixracat və Ümumi Daxili Məhsul arasında əlaqə araşdırılmışdır. 

Korrelyasiya analizinin nəticələrinə əsasən, korrelyasiya əmsalının 0.761-ə, müəyyənlik 

əmsalının isə 0.58-ə  bərabər olduğu hesablanmışdır. Dəyişənlər arasında orta pozitiv 

əlaqə mövcuddur. ÜDM-də dəyişikliklərin 58%-i ixracatdakı dəyişikliklərlə izah oluna 

bilər. 5-ci qrafikdə paylanmanı daha aydın şəkildə müşahidə etmək mümkündür.  

Qrafik 5: Paylanma diaqramı (ÜDM & İxracat) 

Mənbə: www.stat.gov.az saytından götürülmüş məlumatlar əsasında müəlliflər tərəfindən hazırlanmışdır 

[1] [2]. 

Sadə reqressiya tənliyi isə oxşar şəkildə hesablanmışdır.  

𝑦 = 24373.38 + 1.115𝑥 
Burada x-idxalatı, y-isə asılı ÜDM-i göstərir. Reqressiya kəmiyyətinə əsasən ixracatda 1 

dollarlıq artımın ÜDM-də 0.115 dollar artıma səbəb olduğunu demək mümkündür. 

Bu hissədə ÜDM-nin ixracatdan asılılığı tədqiq edilmişdir. İxracatdan asılılıq 

müəyyən il üçün ixracatın uyğun göstəricisinin ÜDM-ə bölünməsi yolu ilə hesablanır və 

faizlə ifadə olunur [8, s.1-4]. 

İxracatdan asılılıq =
İxracat

Ümumi daxili məhsul
 

6-cı qrafikdə dəyişikliklər vizual olaraq təqdim olunmuşdur. Xarici ticarətin böyük 

hissəsi ixracdan formalaşdığı üçün qrafik təxmini olaraq 2-ci qrafiki təkrarlayır. 

Qrafik 6: İxracdan asılılığın illər üzrə dəyişməsi 

 Mənbə: www.stat.gov.az saytından götürülmüş məlumatlar əsasında müəlliflər tərəfindən hazırlanmışdır 

[1] [2]. 

Bu dövrdə ÜDM-nin ixracatdan asılılıq qiymətləri maksimum və minimum qiymətlərinə 

uyğun olaraq 2008 və 2007-ci illərdə çatmışdır. Bu  qlobal maliyyə böhranı ərəfəsində 

neft qiymətlərinin bazarlarda kəskin şəkildə aşağı düşməsiylə izah oluna bilər. 

 

Xarici ticarət saldosu və ÜDM arasında əlaqənin analizi 

Xarici ticarət saldosu ixrac olunan malların dəyərindən idxal olunan malların 

dəyərinin çıxılması ilə hesablanır. Aşağıdakı qrafikdə son 11 ilin xarici ticarət saldosu 

göstərilmişdir. 

Qrafik 7: Xarici ticarət saldosunun illər üzrə dəyişməsi (milyon dollarla) 

 Mənbə: www.stat.gov.az saytından götürülmüş məlumatlar əsasında müəlliflər tərəfindən hazırlanmışdır 

[2]. 

Qrafikdən göründüyü kimi bu müddətdə bütün illər üzrə xarici ticarət saldosu müsbət 

olmuşdur. Başqa sözlə, ixracat idxalatı bütün dövrlərdə üstələmişdir. 

Xarici ticarət saldosu və ÜDM arasında korrelyasiya əmsalı isə 0.68 olmuşdur. 

Determinasiya əmsalına əsasən isə ÜDM-də dəyişikliklərin təxminən 47 faizinin müsbət 

ticarət saldosu ilə izah oluna biləcəyini demək mümkündür. Reqressiya tənliyi isə 

aşağıdakı şəkildədir.  

𝑦 = 32916.62 + 1.111𝑥 
Reqressiya əmsalına əsasən müsbət ticarət saldosunda 1 dollarlıq artımın ÜDM-də 0.111 

dollar artıma yol açdığı məlum olmuşdur.  Aşağıdakı paylanma diaqramında əsasən bu 

əlaqə daha dəqiq təsvir edilmişdir. 

Qrafik 8: Paylanma diaqramı (ÜDM & Xarici Ticarət Saldosu) 

Mənbə: www.stat.gov.az saytından götürülmüş məlumatlar əsasında müəlliflər tərəfindən hazırlanmışdır 

[1] [2]. 

 

Nəticələr və müzakirələr 

 

Araşdırmanın nəticələrinə əsasən ÜDM-ın ixracat, idxalat və eləcə də xarici 

ticarət saldosu ilə güclü pozitiv qarşılıqlı əlaqədə olduğu ortaya çıxmışdır. Digər bir 

maraqlı nəticə isə Azərbaycanda sözügedən dövr ərzində xarici ticarət saldosunun həmişə 

müsbət olmasıdır. Dünyanın nəhəng iqtisadiyyatlarında isə vəziyyət əksinədir. Bunu 

Azərbaycanın daha çox xammal ixrac etməsi ilə əlaqələndirmək mümkündür. 

İqtisadiyyatın yalnız neftdən asılılığı gələcəkdə “Holland sindromu”-na səbəb ola 

biləcəyi isə qaçılmazdır. Bu baxımdan xarici ticarətin stimullaşdırılması mühüm 

əhəmiyyət kəsb edir. Regionlarda kiçik və orta sahibkarlığın normal fəaliyyətinin təmin 

edilməsi hökumətin əsas prioritetlərindən birinə çevrilməlidir. Kənd təsərrüfatının müasir 

tələblər səviyyəsinə çatdırılması isə idxaldan asılılığı azaltmaqla bərabər ixracatı 

artırmağa da şərait yarada bilər [5, s.308-310]. Son illərdə üzən məzənnə siyasətinə keçid 

nəticəsində xarici valyutaların möhkəmlənməsi baş verdi ki, bu da milli məhsulların 

analoji idxal məhsullarına nisbətən rəqabət qabiliyyətinin güclənməsinə səbəb olmuşdur. 

Azərbaycanda hal-hazırda böyük əmək ehtiyatlarının mövcudluğu və bu da əmək tutumlu 

sahələri inkişaf etdirməyə şərait yaradır. Bu baxımdan, xarici praktikanın öyrənilməsi və 

tətbiqi vacibdir.  

ANALYSİS OF RELATİONSHİP BETWEEN FOREIGN TRADE AND 

ECONOMIC DEVELOPMENT IN AZERBAIJAN 

 

R.B.Baghirov1, M.M.Majidli2, H.N.İbadov3, C.S.Aliyev4, P.E.Mammadov5, 

F.İ.Mammadzade6.  

                                                                   1,2,3,4,5,6 (Qafqaz University, Student Scientific Society) 

                                                                   ABSTRACT 

 After gaining the independence Republic of Azerbaijan has entered a new stage 

of development of foreign economic relations. Support for free trade in the country, an 

important geostrategic position, and the removal of customs barriers contributed to the 

growth of foreign trade turnover. İn the research, export, import, as well as the 

relationship between the trade balance and GDP have been investigated by applying 

simple regression analysis. The data used in the article are related to the period of 2000-

2015. According to the results of the research, it appeared to be present the strong positive 

correlation between variables. 

 

Key words: export, import, trade balance, gross domestic product, simple 

regression analysis. 

